
«Հայաստանի Հանրապետության կառավարության 2003 թվականի փետրվարի 6-ի N 138-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի կապակցությամբ շահագրգիռ գերատեսչություններից ստացված առարկությունների և առաջարկությունների վերաբերյալ
	Առարկության,
առաջարկության հեղինակը 
(գրության ստացման ամսաթիվը, գրության համարը)
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ
արդարադատության

 նախարարության 26.02.2020թ. 

N 01/27.1/4257-2020 գրություն
	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ

«Հայաստանի Հանրապետության կառավարության 2020 թվականի հունվարի 30-ի թիվ 79-Ն որոշման մեջ փոփոխություն կատարելու մասին» Հայաստանի Հանրապետության  կառավարության  որոշման նախագծի վերաբերյալ

      Նախագծի 1-ին կետի համաձայն նախատեսվում է Հայաստանի Հանրապետության կառավարության 2020 թվականի հունվարի  30-ի «Հայաստանի Հանրապետության կառավարության 2003 թվականի փետրվարի 6-ի N 138-Ն որոշման մեջ  փոփոխություն կատարելու մասին» N  79-Ն որոշման 1-ին, 2-րդ, 3-րդ, 4-րդ և 5-րդ կետերում «գյուղատնտեսության» բառը փոխարինել «գյուղատնտեսական» բառով: Այդ առումով անհրաժեշտ է նկատի ունենալ, որ ՀՀ կառավարության 2020 թվականի հունվարի 30-ի թիվ 79-Ն որոշումն ուժի մեջ է մտել 2020 թվականի փետրվարի 6-ին, ուստի «Նորմատիվ իրավական ակտերի մասին» Հայաստանի Հանրապետության օրենքի 34-րդ հոդվածի 5-րդ մասի պահանջների համաձայն՝ սահմանված կարգով պաշտոնապես հրապարակված և ուժի մեջ մտած փոփոխություններ կամ լրացումներ նախատեսող նորմատիվ իրավական ակտում փոփոխությունների կամ լրացումների մասով փոփոխություն կամ լրացում չի կատարվում: Նոր փոփոխությունները կամ լրացումները կատարվում են միայն հիմնական ակտում: Նույն հոդվածի 6-րդ մասը նախատեսում է դրույթներ, որոնց համաձայն՝ փոփոխություն կամ լրացում կարող է կատարվել նաև սահմանված կարգով պաշտոնապես հրապարակված, սակայն ուժի մեջ չմտած նորմատիվ իրավական ակտում կամ դրա ուժի մեջ չմտած մասում, իսկ այն դեպքում, երբ ակտն արդեն ինկորպորացվել է, ապա հիմնական նորմատիվ իրավական ակտում:

      Հետևապես, նախագծով առաջարկվող փոփոխությունն անհրաժեշտ է նախատեսել ՀՀ կառավարության 2003 թվականի փետրվարի 6-ի թիվ 138-Ն որոշման մեջ:
	Ընդունվել է։
	Նախագծում կատարվել է փոփոխություն։



	ՀՀ ֆինանսների

 նախարարության 26.02.2020թ. 

N 01/11-1/2733-2020 գրություն

	ՀՀ ֆինանսների նախարարությունն ուսումնասիրել է «Հայաստանի Հանրապետության կառավարության 2020 թվականի հունվարի 30-ի թիվ 79-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագիծը և հայտ​նում է հետևյալը.
Նախագծով նախատեսվում է փոփոխություն կատարել ՀՀ կառավարության 2020 թվականի հունվարի 30-ի թիվ 79-Ն որոշման մեջ: Այս կապակցությամբ հայտնում ենք, որ «Նորմատիվ իրավական ակտերի մասին» օրենքի 34-րդ հոդվածի 5-րդ մասի համաձայն՝ սահմանված կարգով պաշտոնապես հրապարակված և ուժի մեջ մտած փոփոխություններ կամ լրացումներ նախատեսող նորմատիվ իրավական ակտում փոփոխությունների կամ լրացումների մասով փոփոխություն կամ լրացում չի կատարվում: Նոր փոփոխությունները կամ լրացումները կատարվում են միայն հիմնական ակտում, նույն հոդվածի 3-րդ մասի համաձայն՝ այն դեպքում, երբ ակտն արդեն ինկորպորացվել է, ապա փոփոխությունը կամ լրացումը կատարվում է հիմնական նորմատիվ իրավական ակտում:

Ելնելով վերոգրյալից և հաշվի առնելով, որ «Հայաստանի Հանրապետության կառավարության 2020 թվականի հունվարի 30-ի թիվ 79-Ն որոշման մեջ փոփոխություններ կատարելու մասին» ՀՀ կառավարության որոշմամբ կատարված փոփոխություններն արդեն ինկորպորացված են՝ հայտնում ենք, որ անհրաժեշտ է փոփոխություններ և լրացում կատարել ՀՀ կառավարության Հայաստանի Հանրապետության կառավարության 2003 թվականի փետրվարի 6-ի N 138-Ն որոշման մեջ: 
	Ընդունվել է։
	Նախագծում կատարվել է փոփոխություն։




